
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 59

துறந்தார் படிவந்தர் ஆகி இறந்து, ஆராய்ந்து, என் செயினும் சோர்வு இலது-ஒற்று. 586 துறவி போல் வேடம் கொண்டு, தடைகளை கடந்து சென்று உண்மையை அறிந்து பகைவர் என்ன துன்பம் தந்தாலும், தளர்ந்து விடாமல் இருப்பவரே ஒற்றர்.

மறைந்தவை கேட்க வற்று ஆகி, அறிந்தவை ஐயப்பாடு இல்லதே-ஒற்று. 587 இரகசியமான செய்திகளைக் கேட்டு அறியக் கூடிய திறமை உள்ளவனாய், அறிந்த செய்தியை சந்தேகப் படாமல் இருப்பவனே ஒற்றன்.

ஒற்றுஒற்றித் தந்த பொருளையும், மற்றும் ஒர் ஒற்றினால் ஒற்றி, கொளல். 588 ஓர் ஒற்றன் உளவு அறிந்து கேட்டுத் தெரிவித்த செய்தியை மற்றோர் ஒற்றனால் உளவு அறிந்து வரச் செய்து, ஒப்பிட்டுப் பார்த்த பிறகே, உண்மை என்று ஏற்றுக் கொள்ள வேண்டும்.

ஒற்றுஒற்று உணராமை ஆள்க; உடன் மூவர் சொல் தொக்க தேறப்படும். 539 ஓர் ஒற்றனை மற்றோர் ஒற்றன் தெரிந்து கொள்ளாதபடி ஏற்படுத்த வேண்டும்; அப்படி ஒற்றர்கள் மூவர் கொண்டு வந்த செய்திகள் ஒத்திருந்தால், அவை உண்மை என்று தீர்மானிக்கலாம்,

சிறப்பு அறிய ஒற்றின்கண் செய்யற்க; செய்யின், புறப்படுத்தான் ஆகும், மறை. 590 அரசன், தன்னுடைய ஒற்றர்களைப் பாராட்டி பரிசு அளிக்கும் சிறப்பைப் பிறர் அறியும்படி செய்யக்கூடாது; அப்படிச் செய்தால், இரகசியத்தை தானே வெளிப் படுத்தியவன் ஆவான். (நாட்டின் நன்மைக்காக, உளவு அறிகிறவர் ஒற்றர் ஒற்றன். வேவுகாரன் என்று சொல்லப்படுவர்.)

